
JUZ XXIII 

22. Dan coa ade alasan bagi ku coa sembeak 
(Tuhan) De menea uku, dan magea Si 
(Allah) udi bakea nelek. 

23. Jano patut uku sembeak tuhan-tuhan 
seluyen Ne (Allah)? Amen Allah De 
Maho Pengasiak kemlok temko 
malopetako magea uku, pasti petulung 
tobo o coa beguno geak didik magea 
nuku, dan tobo o kulo coa dapet   
semlamat uku. 

24. Sesungguak ne amen uku (menea) awei o 
pasti uku ade neak dalen de nyato-nyato 
seset. 

25. Sebenea  ne uku berimen magea Tuhan 
nu (Allah), mako kiuk bah kecek ku, 
(sebagai saksai  imen ku) 

26. Nadeak (magea si):”Masuk bah milem 
sergo”.,(semanei o) madeak Alangke baik 
ne sekirone kaum ku mengertai.‟ 

27. Jano sebab  Tuhanku bi mapun uku dan 
mpek uku neak lem  golongan tun-tun 
mulyo. 

28. Dan Keme cigai temu‟un igai magea 
kaum ne sesudo si meninga dunio 
pasukan kundei lenget dan keme memang 
coa perlu temu‟un ne.  

29. Coa ade sikso magea tobo o, kecuali do 
pekik bae, mako waktau o tobo o tibo-
tibo matei kute. 

 

30. Oi celako bah hamba-hamba ku, tip Rasul 
de teko magea tobo o, coa luyen slalu 
tobo o gemurek-ne. 

31. Coa kah  udi keliak  kedau umat seayok  
tobo o sudo Keme binaso. Tun-tun de 
sudo Keme binaso o, coa gen de belek 
magea tobo o. 

32. Dan tip-tip umat, kute ne bakea nadep 
magea Keme. 

33. Dan do tando (kuaso keme), magea tobo 
o  Keme midup (semubur) bumai de bi 
matei (keing) dan keme kemluea kundei 
lem ne buak-buak, mako pao ne buliak 
udi  mbuk. 

34. Dan Keme menea neak bumai o kebun-
kebun kermo ngen anggur, dan Keme 
temimboa neak bumai o matai biyoa-
matai biyoa. 

35. Supayo tobo o dapet mbuk  buak ne dan 
jano bae de nea tangen ne, mako gene ba 
tobo o coa kenoi temokasiak. 

36. Maho sucai (Allah) De menea  serbo de 
temuak neak bumai, dirai udi dewek, dan 
de coa udi namen depasang-depasang. 

37. Dan do tando (igai kuaso Allah) magea 
tobo o adebah kelmen, keme teminggea 
lueng  kundei (kelmen) o, mako tibo-tibo 
tobo o diem neak bekelem. 

38. Dan matai bilai beputea neak sumbau ne,  
do o adebah bi tentep De Maho Perkaso,  
Maho Namen. 

39. Dan Bulen Keme bi tentep penan beputea 
ne. sehinggo (amen si bi sapei penan 
beputea pengabisan) si mbelek igai awie 
ules pelpeak tuwai.  

40. Coa mungkin matai bilai samusul bulen 
dan kelmen coa demute (melakeak) 
lueng. Saleak suang beputea neak gais ne.  

41. Dan tando (kelai Allah) magea tobo o, 
bahwa Keme kemnek anok-anok tobo o 
moi lem kepea de penuak ban (untuk 

makut tobo o nyeb‟ang laut). 

42. Dan Keme menea(kulo)  untuk tobo 
o(alat mengakut luyen) awei (kepea) de 
teningia ne. 

43. Dan amen Keme lok, Keme kemaram  
tobo o, mako coa bakea  ade tun 
temulung ne dan tobo o pun coa de bakea 
semlamat ne. 

44. Kecuali(Keme semlamat tobo o) kerno  
rahmat Keme dan utuk melei kesenangan 
idup sapei wakatau de bi tentep. 

45. Dan Apabilo nadeak ngen tobo o:”saben 
bah udi magea sikso neak adep udi (neak 
denio), dan sikso de bakea teko 
(akhirat)semugo udi dapet  rahmat.  

46. Dan tip-tip kilai tando-tando (kebesaran 
Allah) teko magea tobo o, tobo o selalu 
muwang papea kundei ne. 

47. Dan apabilo nadeak  magea tobo o: “Infak 
bah pa‟o jerkai de nagiak Allah magea 
udi”, tun-tun kapia madeak magea tun-
tun berimen:”jano  patas keme melei 
kembuk magea tun-tun de amen Allah 
kemlok, si melei kembuk ne?. Udi benea-
benea neak lem dalen de nyato-nyato 
seset.  

48. Dan tobo o (tun-tun kapia) 
betanye:”Tengen janjai (bilai kelongon 
kundei kubua) o tejijai?”. Amen udi tun-
tun de benea.  

49. Coa gen nembot tobo o luyen, seluyen 
kundei pekik de debat o, de bakea 
membinaso tobo o sewaktau si dong 
betekea.  

50. Sehinggo tobo o coa mampu menea 
wasiat dan tobo o (kulo) coa nam belek 
magea kelurgo ne. 

51. Dan kenmbus bah sangkakala (teropet) 
mako sewaktau o tobo o keluwea kundei 
kubua ne (lem keadaan idup) magea 
Tuhan ne.  

52. Samo madeak:”gen padeak, celako keme, 
api geminggut  keme kundei penan tidua 
keme (kubua)?” dio bah de jenanjai Allah 
De Maho Pemueak magea udi dan benea 
bah  rasul-rasul (Ne). 

53. Pekik o hanyo debat bae. Mako sewaktau 
o kute tobo o nadep magea Keme utuk 
nitung.(pahalo atau doso ne). 

54. Mako pado bilai o, dikup tun pun coa 
bakea nerugai geak didik Dan udi coa 
bakea nales kecuali sesuai ngen jano de 
sudo udi kemerjo. 

55. Sesungguakne ahli surgo pado bilai o 
besenang-senang neak lem kesibukan ne. 

56. Tobo o ngen perpuan-perpuan ne diyem  
neak penan kelinduak, menyandea neak 
dipan-dipan. 

57. Neak lem sergo o  tobo o dapet buak-
buak dan dapet jano bae de naep ne 

58. (Tobo o dapet ucapan), selamat sejahtera 
kundei Tuhan  Maho Penyayang 

59. Dan (nadeak magea tun kapia), Beceei 
bah udi ( ngen tun-tun berimen) pado 
bilai yo  Oi  tun-tun de bedoso. 

60. Jano uku coa pernah meriteak udi oi anok 
kepau Adam, supayo udi jibeak sembeak 
setan? Sebenea ne setan o adebah musuak 
udi de nyato ne.  

61. Sembeak ba uku, dio ba dalen de luus ne. 

62. Sesungguakne  (Setan) o bi semset  dau 

antaro udi, janokah udi coa tepeker?. 

63. Dio bah nerako Jahannam, ngen si bah 
bel o udi nacam. 

64. Masuk bah milem ne (moi nerako) pado 
bilai yo. Kerno bel o kumu tun de 
durhako (kafir) (magea Allah). 

65. Pado bilai yo Keme tumutup bibia-bibia 
tobo‟o: dan miling ngen Keme adebah 
tangen-tangen ne, kekea ne menyaksai 
jano bae de sudo tobo o kemerjo.  

66. Dan kalau Keme kelok  pasti Keme 
mapus pengeliak matai tobo‟o , sudo o 
tobo o belumban (mesoa) dalen Mako 
indoro mukin tobo o pacok mengeliak. 

67. Dan kalau Keme kemlok pastibah Keme 
mubeak tobo‟o neak penan ne tinggea, 
mako tobo o coa sanggup paneu igai dan  
coa (kulo) sanggup belek. 

68. Dan api bae de Keme manjang omorne 
niscayo Keme melek si moi mulo kejijai 
ne,  mako janokah tobo o coa tepeker?. 

69. Dan Keme coa majea si (Muhammad) 
sya‟er, dan besya‟er o coa patut bagi ne,   
Al Quran „o coa luyen ade bah pelajaran 
dan kiteb de melei peneang. 

70. Supayo si (Muhammad) melei penginget 
ngen tun-tun di idup (atei ne) dan supayo 
pasti de tentep (sikso) teradep tun-tun 
kapia. 

71. Janokah tobo‟o coa kemliak bahwo 
sesungguakne Keme bi menea binatang-
binatang  ternok utuk tobo „o, do o 
adebah pa‟o kundei de nea Keme ngen 
tangen-tangen Keme dewek, sudo‟o 
tobo‟o menguasone?. 

72. Dan Keme temunduk binatang-binatang 
o untuk tobo‟o mako pa‟o  ne tobo‟o 
temenggek, dan pa‟o ne tobo o mbuk. 

73. Dan  tobo‟o  dapet menfa‟at kundei ne 
serto gen menem, janokah tobo o coa 
besyukur 

74. Dan tobo‟o mok utuk gen senmbeak ne 
luyen kundei Allah, supayo si dapet 
petulung.  

75. Berhala-berhala „o coa dapet temulung 
tobo‟o  pado hal berhala-berhala „o jijai 
tentra-tentra ne  de seniap utuk jemagai 
tobo‟o.  

76. Mako mbeak bah kecek  tobo o semdih 
udi, sesungguakne Keme namen jano de 
neresio tobo‟o dan jano de kenten ne. 

77. Janokah manusio coa kemliak bahwa  
Keme menea si o  kundei detik bioa 
manai) mako, tibo-tibo si jijai penetang  
de  nyato!. 

78. Dan si menea inde utuk keme,  si coa 
tinget ngen kejijai ne,  si madeak api de 
dapet midup igai  telan menelan. De bi 
ajua o.  

79. Kadeak bah  de bakea midup ne adebah 
de menea ne pertamo kilai. Dan Si   
maho namen ngen kute “mahkluk”. 

80. (Adebah)Tuhan de jemijai utuk udi  opoi 
kundei putung de ijo, mako tibo-tibo udi 
midup (opoi) kundei putung „o” 

81. Dan jano kah coa si Tuhan De menea 
lenget ngen Bumai o sanggup menea igai 
de serupo ngen tobo o (jasad tobo o de bi 
ajua o)?. Benea, dan Si Maho Pengenea , 
Maho Namen. 

82. Sesungguakne  urusan Ne, amen si 
kemlok, Si hanyo madeak” Jijaibah, mako 
si jijai”. 

83. Mako Maho sucai (Allah) de  neak tangen  
Ne kute keuasaan, dan kute ne bakea 
belek ngen Si. 

                  

   

              

      

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


